112 # 2RFE@FRANEFIF [(FLFFEE] 37 220 %L 18

O harateng 1 paherekan no mihcaan

Hacikay ko romi’ad a malasawad, fahal o pahrekanto no mihcaan.
Kahalamhaman no polong no tamdaw koni, nawahani, pasela’to ko tayal,
nga’ay malacafay to paro” no loma’ ano ca, o idang a misalam a
talacawcaw. Orasaka, salipahak sa ko tamdaw 1 pahrekan no mihcaan. Yo
paherekan no mihcaan 1, o tadamaanay a maharatengay 1.

Saka cecay, o saka taloma’aw ko masafaloco’ay, nawhani, samihcaan
saan ko ’orip a matayal 1 papotal, maliyas ko loma’, maliyas ko mato’asay,
maliyas ko wawa 1 niyaro’, materekay 1 faloco’ 1 o tafthaw ato ’ilol ko iraay,
oyanan saka yo pahrekan no mihcaan 1 o sapinokayan ko faloco’. O loma’ay
1 malecadto a lipahak halamham ko faloco’, mitala” to nokay no matayalay i
papotal, ato patala” to sakalafi 1 pali’edefan a lafii no pafilongan.

Saka tosa”, mata’lifto ko matelangay a mihcaan, misi’ayaw to falohay
a mihcaan, o tadamaanay a haharatengen i katatongod no mihcaan i, o
pinangan ato wayway no niyah a ma’orip to cecay a mihcaan. Nawhani, ira
ko pacefa™ay a licay ita to tao, mapadoka’ ko faloco’ no tao. Anoca caay
katatodong ko demak no niyah makari’ang ko tao, hatiniay caayay

katatodong a pinangan i, o haharatengen 1 pali’edefan a lafii, o fafalahen ko

hatiniay a pinangan a misafa”loh. Fa*lohayto ko mihcaan caay ko papotal a
cecay ko sasafa™lohen, halo kemod no faloco’ ita a misafaloh ta o so’linay
ao militemohay kita to fa*lohay a mihcaan.

Saka tolo”, masafa”loh ko mihcaan. Ano o wawa ko sasowalen 1,
matongalto ko mihcaan 1 mato’asto to mamang ma’ikesto ko harateng,
caayto ko papa’ayawen. Onini i todongay masatamdawto ko harateng,
mafana’to a ngodo”.

Ano o mato’asay ko sasowalen 1, masafa”loh ko mihcaan, caay ko nika
tongal no mihcaan a mato’as, 1 faloco’ no mato’asay 1, manornor ko
mihcaan, ngata” ngata” sato ko pahrekan no ’orip. Saka alomanay a
mato’asay masafa”loh ko mihcaan i, ma:tongal ko rawraw no faloco’ to nika
nornor no ’orip.

Orasaka, kita o wawa a tamdaw, adihayen ko faloco’ a maharateng
pa’ayaw midimokos to mato’asay, ta caay ka rawraw ko mato’asay to nika

to’as naira.

